
Pou Piblikasyon Imedyat: 4 mas 2013 

GOUVÈNÈ CUOMO ANONSE PWOGRÈ NAN PWOGRAM REPARASYON PLAJ YO 

Efò pou Reparasyon Rapid Sible Plaj ak Zòn Lakòt Sipè-Ouragan Sandy te Domaje 

 

Jodi a, Gouvènè Andrew M. Cuomo te anonse yon efò rapid pou repare plaj Sipè-Ouragan Sandy te 

domaje epi pou pwoteje pwopriyete yo kont tanpèt pidevan k ap kòmanse avèk piblikasyon òf yo nan 

mwa mas la pou travay reparasyon ki pral kòmanse nan mwa avril nan Staten Island. Travay reparasyon 

pral kontinye nan lòt zòn lakòt nan rejyon metwo Vil New York ak Long Island. 

 

Gouvènè Cuomo di konsa, “Mwen te mande ajans yo, ansanm ak DHSES (Division of Homeland Security 

& Emergency Services) ak DEC (Department of Environmental Conservation), pou yo travay avèk patnè 

federal ak patnè lokal yo pou fè reparasyon plaj yo ak zòn lakòt la vin yon priyorite nan efò n ap fè pou 

pwoteje ak jwenn liy lakòt ki frajil nou yo ak katye toupre kote moun ap viv yo. Redrèsman apre Sandy, 

rekonstwiksyon kominote nou yo, pwoteksyon sitwayen nou yo ak ranfòsman baryè lakòt natirèl nou yo 

gen pou fèt yon fason entèlijan ak nan yon mannyè ki kowòdone. Travay sa a gen pou fèt san pèdi tan 

pou asire nou rebati yon fason ki pi entèlijan ak pi fò.” 

 

Efò reparasyon plaj yo, ki gen Eta New York alatèt li, gen reyinyon ladan chak semèn avèk U.S. Army 

Corps of Engineers, biwo Majistra Bloomberg, DEC, DHSES, ak FEMA (Federal Emergency Management 

Agency). Depatman Pak Vil New York pral fè òf pou pwojè Staten Island kòm yon mezi pwoteksyon  

pou ijans. 

 

Eta a te kowòdone sesyon yo sou enpòtans reparasyon an avèk patnè lokal ak patnè federal li yo pou 

zòn lakòt ki nan Staten Island ki te pi frajil apre Sipè-Ouragan Sandy. Efò kowòdinasyon sa a ap sipòte 

tou pèmi rapid pou pwojè Army Corps ki pwograme pou Coney Island ak Rockaways, ki pwograme pou 

kòmanse anvan sezon lete a. 

 

Omwen 75 pousan finansman pou travay reparasyon Staten Island ap sòti nan pwogram Asistans Piblik 

FEMA. Sou demann Eta a, FEMA ap fasilite obligasyon lajan sa a. 

 

Reprezantan Ameriken Michael Grimm di konsa, “Anvan Sipè-Ouragan Sandy te fè anpil dega nan Staten 

Island, mwen te ankouraje Corps pou fè etid li sou lakòt la epi pou kòmanse fè litoral frajil nou an vin pi 

solid. Kounye a, nesesite a vin pi ijan, jan mwen fè konnen sa a ba ofisyèl eta, lokal ak federal nan plizyè 

okazyon. Mwen di Gouvènè Cuomo mèsi poutèt li koute enkyetid nou yo epitou poutèt li rekonèt 

bezwen ijan sa a. Kalite dirijan li nan efò sa a pral pèmèt nou vanse pi vit pou repare plaj nou yo, pou fè 

yo vin pi fò ak pi byen ekipe pou anpeche inondasyon epitou pou sipòte tanpèt yo pidevan.” 

